
 ޒއަިނާ އާދަމް{ ރޮ ދާއިރާގެ މެނބްަރު  އއަްޑޫ މދީޫ؛ }ރިޔާސަތުގއަި އިންނެވީ ކމޮިޓީގެ މޤުައްރރިު

 

  ވާހަކަދެއްކެވުން:ރިޔާސަތުން 

ކޮމިޓީގެ   މއުައްސަސާތަކުގެ  މިނވިަން  މަރުޙބަާ    89`.  މެންބަރުންނަށް  އިއްޒަތްތެރި  ބއަްދަލވުުމަށް  ވަނަ 

ވަނަ އަހަރުގެ   2019ދަންނވަަން. މއިަދުގެ ކޮމިޓީގެ އެޖެންޑާގައި މި އޮތީ، އިންފޮމޭޝަން ކޮމިޝަނަރގެ އޮފީހުގެ  

ޕްރޒެެ  ކޮމިޓއީަށް  އޮފީހުން  އެ  ގުޅޭގޮތުން  ރިޕޯޓާ  ކޮމިޝަނަރގެ އަހަރީ  އިންފޮމޭޝަން  ހުށަހެޅުން.  ންޓޭޝަނެއް 

އޮފީހުން މި ބއަްދަލވުުމުގައި ބއަިވެރިވެވަޑައިގަންނަވަނީ، އިންފޮމޭޝަން ކޮމިޝަނަރ އަލްފާޟިލް ޙުސއަިން ފިޔާޒް  

ލީގަލް  ރަޝީދު.  ނަހުޒާ  އަލްއުސްތާޛާ  އޮފިސަރ،  ލގީަލް  ސައުސަން.  ފާތުމަތު  އަލްއުސްތާޛާ  ޑިރެކްޓަރ،  މޫސާ. 

އޮފިސަރ، އަލްއުސްތާޛާ މަރިޔަމް މަލްސާ އަހުސަން. އަދި އޮޑިޓަރ ޖެނެރަލް އޮފީހުގެ ފަރާތުން މި ބއަްދަލވުުމުގައި  

ބއަިވެރިވެވަޑައިގަންނަވަނީ، މެނޭޖަރ، އަލްފާޟިލާ ފާތުމަތު އަސްނާ، އަދި މެނޭޖަރ، އަލްފާޟިލް ޙަސަން ވަޙީދު.  

 އެ ބޭފުޅުންނަށް ދަންނވަާލާ. 

 

 ށްފަހު( )ވަގުތުކޮޅަކަ

 
 މީކއާީލް އަޙމްަދު ނަސީމް ޙަވާލުވެވަޑއަިގަތުން{ ދާއރިާގެ މެންބަރު  ގަލޅޮު ދެކުނު؛ މުޤއަްރރިު ނައބިު  ކމޮިޓީގެ ކމޮިޓީގެ ރިޔާސަތާ }

 

 ރިޔާސަތުން ވާހަކަދެއްކެވުން:

ކޮމިޓީގެ   މއުއަްސަސާތަކުގެ  މިނވިަން  މަޖިލހީުގެ  ރައްޔިތުންގެ   ` ހު  89އާދެ!  ބއަްދަލވުުމަށް  ރހިާ  ވަނަ 

އޮފީހުގެ   ކޮމިޝަނރަުގެ  އިންފޮމޭޝަން  އޮތީ،  މި  އެޖެންޑާގައި  މއިަދު  މަރުޙަބާ.  ވެސް  ވަނަ    2019ބޭފުޅުންނަށް 

އަހަރުގެ އަހަރީ ރިޕޯޓާ ގުޅޭގޮތުން އެ އޮފީހުން ޕްރޒެެންޓޭޝަން ހުށަހެޅުން. މވިަގުތު ކޮމިޓއީަށް ހާޒިރުވެވަޑައިގެން  

ޢަބްދުމިތިއްބވެީ،   ދާއިރާ، ޝަފީޤްالله މުޙއަްމަދު  ގުރއަިދޫ ދއާިރާ. ޙަސަން އަޙްމަދު،  ވެލިދޫ  . އިބްރާހީމް ރިޟާ، 

އަޅުގަނޑު   އަދި  ދއާިރާ.  ނަސީމްއިނގުރައިދޫ  އަޙްމަދު  ދާއިރާ، މީކާއިލް  ދެކުނު  އަޅުގަނޑު  ގަލޮޅު  އެހެނވްީމާ،   .

ހަވާލުކޮށްލާނަން   ފެށިގެން  ފިމވިަގުތުން  ޙުސައިން  އަލްފާޟިލް  ކޮމިޝަނަރ  މި  އިންފޮމޭޝަން  މޫސއާަށް  ޔާޒް 

ހުޅުވާލާނަން  ފުރުޞަތު  ސވުާލުކުރުމުގެ  މެންބަރުންނަށް  އެއަށްފަހު،  ގެންދއިުމަށް.  ކުރއިަށް  ޕްރޒެެންޓޭޝަން 

 ޝުކުރއިްޔާ.  

 ޙުސއަިން ފިޔާޒް މޫސާ ވާހަކަދެއްކެވުން:  އިންފޮމޭޝަން ކޮމިޝަނަރު

عَلَيْكُمْ  ވަރަށް ބޮޑަށް ޝުކުރއިްޔާ ކޮމިޓީގެ ނައިބު މުޤައްރިރު. އަދި ކޮމިޓީގެ ހުރިހާ މެންބަރުންނަށް ވެސް.   .السَّلاَمُ 

އަޅުގަނޑު ހުށަހަޅާލާނަން، އަޅުގަނޑުމެން ތި ބޭފުޅުންނަށް ވެސް އެނގިވަޑައިގަންނވަާނެ ފަދއަިން އަޅުގަނޑު މަޤާމާ 

ވަނަ އަހަރުގައި އަޅުގަނޑުމެންގެ މއުައްސަސާއަށް އޮތީ    2019މި ހވަާލުވީ މިދިޔަ އަހަރުގެ މި ހިސާބުގައި. ދެން،  

ބޭފުޅުން   ތި  އެހެނވްީމާ،  ފެންނާނެ.  ހުސްކަން  އެ  ވެސް  ރިޕޯޓުގައި  އަހަރީ  ދެން،  އައިއްސަ.  ހުސްކަމަކއާެކުގައި 

މާތުތައް މި މިނވިަން މއުައްސަސާތަކުގެ މެންބަރުންގެ ކަމއެް، މިނިވަން މއުައްސަސާއެއްވީމަ އަޅުގަނޑު ބއަެއް މަޢުލޫ

މައިގަނޑު   މއަިގަނޑު  އޮފީހުގެ  އަޅުގަނޑުމެން  އެނގޭގޮތަށް.  ވަކިން  ދެބައި  އެ  ހުންނާނެ  އެއްކޮށް  ބަޔާ  އަހަރުގެ 

  2014މަޤުޞަދެއް މި ކޮމިޓީގެ މެންބަރުންނަށް ހއިްސާކުރާކަށް ނުޖެހޭނެ. އެއީ އަޅުގަނޑުމެން އުފެދިފައި މި އޮތީ،  

ބު މި  އަޅުގަނޑު  އަހަރުގއަި.  ތިބޭފުޅުންނަށް  ވަނަ  މަޤުޞަދު  މުއައްސަސާގެ  އަޅުގަނޑުމެންގެ  ވާހަކައަކީ  ނި 

އެނގިވަޑައިގަންނަވާނެއޭ، އެ ތަފުސީލަށް ދާކަށް ނއުެއް ޖެހޭނެއޭ. މިހާރު އަޅުގަނޑުމެންގެ ތިބި ސްޓާފުންގެ އަދަދަކީ  

އަދަ  18 ތިބި  މިހާރު  އަޅުގަނޑުމެން  އޭގެތެރއެިން  އޮނިގަނޑުގައި.  މުވައޒްަފެއްގެ  16ދަކީ  އަޅުގަނޑުމެންގެ  ދެ   .

މަޤާމު ހުސްވެފައި އޮތީ. މިއޮތީ، އަޅުގަނޑުމެން ތިބޭފުޅުން ފޮނުވި ކަރުދާހުގެ މއަިގަނޑު ބައިތަކަށް އަޅުގަނޑު މި 

އަޅުގަނޑުމެންގެ   އޮންނާނީ  ބަދަލުވެފައި  ތަރުތީބު  އެ  އެކަމަކު  އޮންނާނީ.  ތައްޔާރުކޮށްފައި  ޕްރޒެެންޓޭޝަން 

ދަށުން   ޕްރޒެެންޓޭޝަންގައި. އޭގެ  އެބއަޮތް.  ގާނޫނު  ތެރއެިން  ކަންތައްތަކުގެ  ކުރަންޖެހޭ  ގާނޫނުން  އަޅުގަނޑުމެން 

ގަވާއިދު ހެދިފައި މަޢުލޫމާތު ހާމަކުރަން ޖެހޭ އެންމެ ދަށު މިންގަނޑއާި، އެންމެ މަތީ މިންގަނޑާއި، ހެދިފަ. އަދި  

ފާސްކުރވެިފަ. އުސޫލު  ޢަމަލުކުރާނެ  އެ  އަޑއުެހުންތަކުގެ  އަޅުގަނޑުމެން    އާންމު  އެއީ  ޢިނާޔަތްތއަް،  މުސާރއަާއި 

އަޅުގަނޑުމެން  އެންގުން  އެ  ޢިނާޔަތްތައް  މުސާރއަާއި  ކަމަށް  ހާމަކުރަންޖެހޭނެ  މއުައްސަސާތަކުން  ޕްރއޯެކްޓިވްކޮށް 

ހާތަނށަް  އަންގާފައި އޮންނާނެ. ކޮވިޑުގެ ޙާލަތުގައި އަމަލުކުރާނެ އުސޫލު އެންގިފައި އޮންނާނެ. އަދި އަޅުގަނޑުމެން މި

އުޅޭނެ  އުސޫލު  އަށެއްކަ  ހއަެއްކަ،  ގާތްގަނޑަކަށް  ހުރި  ޝއާިޢުނުކޮށް  ނވުަތަ  ހާމަނުކޮށް  އާންމުންނަށް  މީގެ 

އަޅުގަނޑުމެންގެ ގާނޫނުގެ ދަށުން ތަންފީޛު ކުރުމަށް. އެ އޅަުގަނޑުމެން މި ވެބްސއަިޓަށް ނވުަތަ ގޒެެޓު ނުކޮށް މި 

ޓްރާންސްޕޭރެންސީ އަޅުގަނޑުމެން  ލީގަލް   އުޅެނީ.  މއުައްސަސާގެ  މުޅި  އަޅުގަނޑުމެންގެ  އެކުގައި  މޯލްޑވިްސްއާ 

ރވިިއުއެއް ހަދަމުން މި ދަނީ. ލީގަލް އޮޑިޓެއް ހަދަމުން މިދަނީ. އެހެނވްީމާ، ފާސްނުކުރެވި ހުރި އެއްޗެހިތައް ވެސް  

ބެލުމަށްފަހުގއަި ހުރީ  އެއްޗެހިތައް  އެ  ރަނގަޅަށްތޯ  ލއަްވާ  ބޭފުޅުން  އެ  ޝާއިޢުކުރަން    އަޅުގަނޑުމެން  މި 

، ފައިނަލްވެގެން މިއޮތީ  3.8މަޑުކޮށްލާފައި ހުރީ. ދެން، މއިޮތީ މާލީ ހިސާބުތައް. އަޅުގަނޑުމެން ފާސްކުރި ބަޖެޓަކީ  

ވަނަ އަހަރުގައި، އެއީ މި އަހަރުގައި އަޅުގަނޑަށް މަޤާމާ   2020މިލއިަން ރުފިޔާ.    3.5އެއް. ހިނގި ޚަރަދަކީ    3.6



 2020 ނވޮެންބަރު 18           ވަނަ ބއަދްަލވުުން  89މިނިވަން މއުއަސްަސާތަކގުެ ކަންތއަތްަކާބެހޭ ކމޮިޓގީެ 

 

 

3 

 

އެ ހަމަ  ފުރުޞަތު  ހަވާލުވިއިރުގައި  ހާޒިރވުާން  ކޮމިޓއީަށް  ބަޖެޓު  މަޖިލހީުގެ  މި  އަޅުގަނޑަށް  ވަގުތުގައި  ފަހު  ންމެ 

. ރވިއަިސް ބަޖެޓު، އެއީ މިހާރު ބަޖެޓު ފޮތުން ފެންނާނީ  4.8ލިބުނު. އަޅުގަނޑުމެންނަށް ފާސްކޮށްފައި އޮތް ބަޖެޓަކީ  

ނިޔަލަ  3.4 މަހުގެ  އޮކްޓޫބަރު  ޚަރަދަކީ  ހިނގި  ރުފިޔާ.  މއިޮތީ    2.9ށް  މިލއިަން  ދެން،  ރުފިޔާ.  މިލއިަން 

ޖެނެރަލްގެ އޮފީހުން އެންމެ  އޮޑިޓަރ  ފޮނވުަން. އަދި  ޖެނެރަލް އޮފީހަށް  އޮޑިޓަރ  މާލީ ހިސާބުތައް  އަޅުގަނޑުމެން 

އވަަހަށް ކޮންމެ އަހަރެއްގެ ވެސް ފއަިނަލްކޮށް ޝާއިޢުކުރާ ރިޕޯޓުތަކުގެ ތެރޭގައި އަޅުގަނޑުމެންގެ ރިޕޯޓު ހިމެނޭނެ.  

އަޅުގަނޑުމެންގެ  އަ އަދި  ރއަީސުލްޖުމްހޫރއިްޔާއަށް  މަޖިލީހަށް،  އއެްގޮތަށް  ގާނޫނާ  ރިޕޯޓު  އަހަރީ  ޅުގަނޑުމެން 

އޮތީ   މި  ދެން،  އެއީ.  ރިޕޯޓު  ގޮތުގެ  ހިންގުނު  އޮފީސް  ބަރާބަރަށް.  ދަން  ޝއާިޢުކުރަމުން  ވެސް  ވެބްސައިޓުގައި 

އަހަރުގެ،   މި  އޮޑި   2019އަޅުގަނޑުމެންގެ  އަހަރުގެ  ލަފާ. ވަނަ  ދއެްވި  ޖެނެރަލް  އޮޑިޓަރ  ބެހޭގޮތުން  ރިޕޯޓާ  ޓު 

މއަިގަނޑު ގޮތެއްގައި ކުދި ކުދި ކަންކަން އެބަހުރި އިދާރީ ގޮތުން ރަނގަޅުކޮށްލަންޖެހޭ ކަންކަން ފާހަގަކޮށްފަ. އެއީ  

ވެސް ނެތް. ޖުމުލަ  ގަވާއިދާއި ޚިލާފަށް މާލއިްޔަތު ގާނޫނާ ޚިލާފަށް އއެވްެސް ކަމެއް ހިނގާފއަެއް ނެތް. ހިންގާފައެއް  

ފާހަގަކޮށްފައި އޮތީ. ކޮންމެ އަހަރއެްގެ ވެސް އޮޑިޓު ރިޕޯޓުގައި. އެއީ   ގޮތެއްގައި ރަނގަޅުކަމަށް އޮޑިޓަރ ޖެނެރަލް 

އަޅުގަނޑުމެންނަށް ލިބޭ އުފަލއެް. އަޅުގަނޑު ހަވާލވުުމުގެ ކުރިން ވެސް ވޭތވުެދިޔަ އަހަރުތަކުގައި ހަމަ އެ އުސޫލުން 

ގައި އެ މައްސަލަތަކެއް އޮތް ކަމަކަށް ފާހަގަކޮށްފައެއް ނެތް. ދެން، މި އޮތީ ހުށަހެޅި މައްސަލަތައް. އޮޑިޓު ރިޕޯޓުތަކު 

މއަްސަލަ.    43ވަނަ އަހަރުގައި އެބައޮތް ލިބިފައި    2019މިއީ އަޅުގަނޑުމެންގެ މައިގަނޑު މަސައްކަތަކީ. އޮފީހަށް  

އަދަދެއް ނޫން. އެއީ ދައުލަތުގެ އިދާރާތަކުން މަރުޙަލާތައް މި މީގެ މާނއަަކީ، ދައުލަތުން މަޢުލޫމާތު ހޯދަން ހުށަހެޅި  

އިންނަނީ. ރއަްޔިތު މީހއާަށް ފުރަތަމަ މަރުޙަލާގައި މި ހުށަހަޅަން ޖެހެނީ އެ އިދާރާއަކަށް. އެ އިދާރާއިން މަޢުލޫމާތު 

ތެރއެި ރައްޔިތުންގެ  މީހަކު  އެ  ނުދީގެން  ނާންނާނެ.  ހަމއަަކަށް  އަޅުގަނޑުމެންނާ  ބޭފުޅަކަށް ދީފިއްޔާ  ބޭނުންވާ  ން 

މައްސަލަ ހުށަހެޅި، އޭގެތެރއެިން އަޅުގަނޑުމެން   43އަޅުގަނޑުމެންނަށް މައްސަލަ ހުށަހެޅުން އޮންނާނީ. އެގޮތުން،  

 2019ބަލއަިނުގަނެ ރިޖެކްޓު ކުރިން ފަސް މއަްސަލއަެއް. އެއީ ގާނޫނުގައި އެ ބުނާ ހަމަތައް ހަމަނވުާތީވެ. ނިންމުނު  

ނިމު އަހަރު  އޮތީ    40ނުއިރުގައި  ވަނަ  މައްސަލަ  އެ  އަދިވެސް  އެބައޮތް.  ބާކީ  މައްސަލަ  އެއް  މައްސަލަ. 

ދެން   އޮތީ.  ބއާްވާލާފައި  މައްސަލަ  އެ  އަޅުގަނޑުމެން  އުޅޭތީ  މަރުޙަލާގައި  ކޯޓު  ނުނިމިފަ.  ގޮތެއް  އަޅުގަނޑުމެން 

މައްސަލަ. ތަންކޮޅެއް    12ކްޓު ކުރީ  މައްސަލަ ހުށަހެޅިފަ. ބަލައި ނުގަނެ ރިޖެ  38އޮތީ   ވަނަ އަހަރުގައި މި  2020

މައްސަލަ  އަޅުގަނޑުމެން  ހަމަނވުާތީވެ  މަރުޙަލާތައް  ބުނާ  ގާނޫނުގައި  އެ  މރަުޙަލއާއާި،  މުރާޖަޢާ  ހަމަ  އޭގެ  ގިނަ. 

މިއޮތީ   ބަލައި ނުގަންނަނީ. ނިންމުނު މައްސަލަ  ގޮތުން  ގެންދއިުމުގެ  ހުރި މައްސަލަތައް  23ކުރއިަށް    3. ނުނިމި 

ރއިަށް އެބަދޭ. ދެން، މި އޮތީ ބަލއަިގަތް މައްސަލަތަކުގެ ތެރއެިން މަޢުލޫމާތު، އެއީ ކުރިން އަޅުގަނޑު  މައްސަލަ ކު

ދޫކުރަން އިންކާރުކުރި   މއަްސަލައެއް.    12ފާހަގަކޮށްލއަިފިން ހުށަހެޅި މއަްސަލަތައް. އޭގެތެރެއިން މއިޮތީ މަޢުލޫމާތު 

މައްސަލަ. ފަހަރއެްގައި މީތި   13އަހަރުގެ މި އަހަރުގައި    ވަނަ  2020ވަނަ އަހަރުގއަި،    2019މާއްސަލަ    12އެ  

ކޮންމވެެސް   ވެސް  މައްސަލައަކީ  ކޮންމެ  އިދާރާއއެް.  ދއަުލަތުގެ  މިއީ  ހުރެދާނެ.  ކަމެއް  އުނދަގޫ  ވަނުމަށް  ބޮލަށް 

ހަމއަަށް މއިައީ އިދާރއާަކުން މަޢުލޫމާތު ނުލިބގިެން ހުށަހަޅާފަ. އެ ތަނުން އެ މަޢުލޫމާތު ނުދީގެން އަޅުގަނޑުމެންނާ  

މައްސަލަ މިހާތަނަށް.   13މައްސަލަ. މި އަހަރުގެ    12މަޢުލޫމާތު ދޫނުކޮށްގެން އެ އިދާރއާިން. އެއްބައި އެއީ. އެފަދަ  

ދވުަސް ތެރޭގައި ޖެހޭނެ އެ    21ދުވަސް ތެރޭގައި ޖެހޭނެ އެ އިދާރާއަކުން    30މއުްދަތު ތެރޭގައި ޖަވާބެއް، އެއީ  

މު އެއީ  ދޭން.  އިތުރުކުރވެިދާނެ  އިދާރއާަކުން  ޖުމުލަ    14އްދަތު  އެހެނވްީމަ،  ދއަުލަތުގެ    35ދވުަހަށް.  ދވުަހަށް 

މއުްދަތުގެ   އެ  އެގޮތަށް  ދއަްކައިގެން.  ޙއުްޖަތް  ގާނޫނީ  ބއޭވްިދާނެ  ނުދީ  ޖވަާބު  މއަްސަލައަކަށް  އެ  އިދާރާއެއްގައި، 

ގަނޑުމެންނާ ހަމއަަށް އާދެވޭ. އެގޮތަށް މި  ދވުަސް ތެރޭގައި އެއްވެސް ޖވަާބެއް ނުދީފިއްޔާ ސީދާ އަޅު  21ތެރޭގައި،  

މއަްސަލައެއް. އެހެނިހެން ކަންކަން، އެއީ ގާނޫނުގައި    11މައްސަލަ. މި އަހަރުގައި    28ވަނަ އަހަރުގައި    2019އޮތީ  

  ވަރަށް ގިނަ ކަންތައްތައް އެބަހުރި. ރިސިޕްޓު ނުދިނަސް އަޅުގަނޑުމެންނަށް ހުށަހެޅޭ. އެކަހަލަ އެތައް ސަބަބުތަކެއް 

އަހަރުގައި   މި  މައްސަލަ،  ތިން  މައްސަލަތައް،   9އޮވެގެން  ބަލއަިނުގަތް  ހުށަހަޅާފަ.  އެބައޮތް  މއަްސަލައެއް 

ވަނަ އަހަރުގައި މުރާޖަޢާ މަރުޙަލާ، އެއީ ކޮންމެ މއުައްސަސާއަކަށް    2019އަޅުގަނޑުމެން ރިޖެކްޓުވި މައްސަލަތައް.  

މެ ޖަވާބާ  ދޭ  މަރުޙަލާގައި  ފުރަތަމަ  ޖެހޭނެ  އިދާރާއަކަށް  ވެސް  އެ  މުރާޖަޢާކުރަން  ނުޖެހިއްޖިއްޔާ  ހިތްހަމަ  ދުގައި 

ހުށަހެޅޭނެ. އެގޮތަށް މުރާޖަޢާނުކޮށް އަޅުގަނޑުމެންނަށް ހުށަހެޅީމަ އަޅުގަނޑުމެން އެއް މައްސަލަ ރިޖެކްޓުކޮށްލީ. އެއީ  

މައްސަލަ ރިޖެކްޓު ކޮށްފިން.   8މއަްސަލަ އަޅުގަނޑުމެން އޮތީމަ    8މި އަހަރުގައި އެގޮތަށް މުރާޖަޢާކުރަން ހުށަނާޅާ  

މައްސަލަ ހުށަހަޅާފައި އޮތީމަ އަޅުގަނޑުމެން ރިޖެކްޓު ކުރިން.    1ވަނަ އަހަރުގައި    2019ޑޮކއުުމަންޓު ހަމަނުވެގެން  

މި އަހަރުގައި އެފަދަ މއަްސަލައެއް ނެތް. ދެން، އެހެނިހެން ސަބަބުތަކާ ގުޅިގެން އެބަހުރި ތާކުންތާކު ނުޖެހޭ ބއަެއް  

ލަތައް ވެސް ހުށަހަޅާފަ. އެއީ އަޅުގަނޑުމެންނަށް ހުށަހެޅި ޕޮލިހުން ހިފިހއެްޓި ލޔިެކިޔުންތަކެއް ވެސް ހޯދަން. މައްސަ

މައްސަލަތައް   ބއަެއް  އެކަހަލަ  ގޮތުގައި  ކަމެއް  ބަލަންޖެހޭ  އަޅުގަނޑުމެން  އެއީ  ތަޙުޤީޤަކަށް.  ފުލުހުންގެ  އެއީ 

ތެރޭގައި  މައްސަލަތަކުގެ  އެހެނިހެން  އެ  ހުންނާތވީެ،  ގޮތަށް،  އެދިފައިވާ  މައްސަލަތއަް.  ނިންމި  ހިމެނެނީ.  އެކަން   

ދޫކުރުމަށް   މަޢުލޫމާތު  ގޮތަށް  އެދިފއަިވާ  މީހާ  ނިންމިން،    26ރއަްޔިތު  އަޅުގަނޑުމެން    2019މއަްސަލައެއްގައި 

އަހަރުގައި   މި  މަޢުލޫ  8އަހަރުގައި.  ހުރިހާ  އެ  ގޮތަށް  އެދިފއަިވާ  ނިންމއަިފިން  ދޫކުރަން. މއަްސަލައެއްގައި  މާތެއް 

ދޫކުރަން   މަޢުލޫމާތު  ބައި  އަނެއް  ދނޫުކޮށް  މަޢުލޫމާތު  ބައެއް  އެއީ  ދޫކުރުމަށް،  ބައެއް  މަޢުލޫމާތުގެ  އެދިފއަިވާ 

މއަްސަލައއެް.    5ވަނަ އަހަރުގައި    2019މއަްސަލައެއް.    17ގާނޫނުގެ ތެރއެިން ޖެހޭކަމަށް މި އަހަރުގެ މިހާތަނަށް  

ދެ   ނުޖެހޭކަމަށް  މިއޮތީ  ދޫކުރަން  ވެސް  މޑީިޔާގެ    2އަހަރުގައި  ފަހުން  ވަރަށް  ބޭފުޅުންނަށް  ތި  އެއީ  މައްސަލަ. 

މައްސަލައަކާ   އެހެން  އަދި  މއަްސަލައަކާއި،  މިނިސޓްްރީގެ  ޑިފެންސް  އޮންނާނީ  އއައިްސަ  ސަމާލުކަމަށް 

އެބައުޅޭ   މިދިޔަ އަހަރުގައި    6އަޅުގަނޑުމެން. އެހެނިހެން  މިއޮތީ  މައް   9މައްސަލަ މއިަހަރުގައި.  ސަލއަެއް. ދެން، 

މިއީ ދައުލަތުގެ މުއައްސަސާތަކުގެ    2017،  2016،  2015،  2014ޙާލަތު ނަންބަރު އަޅުގަނޑުމެން ދއަްކއަިދީފަ.  

ޙާލަތު މި ފެންނަނީ. މި ޙާލތަު ބިނާކޮށްފައި މއިޮތީ އަޅުގަނޑުމެންނަށް ދއަުލަތުގެ އިދާރާތަކުން ފޮނުވާ ރިޕޯޓުތަކުގެ  

މައްޗަ މަޢލުޫމާތު  ސްޓެޓިސްޓިކްސް  ހުރިހާ  ހުށަހަޅާ  އިދާރާތަކުން  ދއަުލަތުގެ  މިހާތަނަކަށް  އަޅުގަނޑުމެންނަށް  ށް. 

ދިޔައީ   ކުރަމުން  މަސއަްކަތް  އަހަރު  މި  އަޅުގަނޑުމެން  އެކަމަކު  ނުލިބޭ.  މއަްސަލަތަކެއް  ހުރިހާ  ހުށަހަޅާ  ހޯދަން 

ގޮތަށް ހަދަން. އެކަމަކު  އޮންލއަިން ޕްލެޓުފޯމަކަށް ގޮސް އެ އެއްޗެހި އަޅުގަނޑުމެންނަށް ލަ އވިްކޮށް މޮނިޓަރކުރެވޭ 

ކވޮިޑުގެ ޙާލަތާ މި ކަންކަމާ ޖެހިގެން އެކަންކަން ނުއެއވްޭ. އަޅުގަނޑުމެންނަށް ލިބޭ އަހަރީ ރިޕޯޓުގެ މައްޗަށް، އަހަރީ 

މއުައްސަސާއަކުން ކޮންމެ  ދަށުން  ގާނޫނުގެ  ޙައްޤުގެ  ލިބިގަތުމުގެ  ހޯދައި  މަޢުލމޫތާު  ބުނަނީ  މި  އެ ރިޕޯޓޭ   

މއުައްސަސާއަށް ލިބުނު މަޢުލޫމާތއާި، ދޫކުރި މަޢުލޫމާތުގެ އަދަދއާި، ދޫނުކުރާ ސަބަބއާި، ފީ ނެގއިްޖިއްޔާ ފީ ނެގުނު  

މއަްޗަށް   މަޢުލޫމާތުތަކުގެ  ހުރި  ރިޕޯޓުގައި  އެ  ޖެހޭނެ.  ފޮނވުަން  ރިޕޯޓެއް  އަޅުގަނޑުމެންނަށް  ހާމަކޮށްފައި  އަދަދު 

ވަނަ އަހަރުގެ އަހަރީ ރިޕޯޓު ތއަްޔާރުކުރިއިރުގައި އެ    2019ޙާލަތު. އަޅުގަނޑުމެން    ބަލާއިރުގައި މި އޮތީ ދއަުލަތުގެ

ވަނަ    2019އަހަރީ ރިޕޯޓުގައި ވެސް ހުންނާނެ މި ސްޓެޓިސްޓިކްސް. އެކަމަކު މި އަދަދު ހުނންާނެ އޅަުގަނޑުމެން  

އޭގެއި މަސައްކަތުން.  ކުރި  އަޅުގަނޑުމެން  އެއީ  އަޕްޑޭޓވްެފަ.  މިހާރު  ދަށުން އަހަރުގެ  ގާނޫނުގެ  މއިޮތީ  ޖުމުލަ  ން 

ރިޕޯޓު   ޖެހޭ  ފޮނވުަން  މި އޮތީ އެ    2014މއުައްސަސާތަކުން  ފޮނވުާފައި   2015ތަނަކުން.    183ވަނަ އަހަރުގައި 

  2018.  158ވަނަ އަހަރުގައި    2017ތަނެއް.    170ވަނަ އަހަރުގައި    2016ތަނަކުން.    28ވަނަ އަހަރުގައި މިއޮތީ  

  371. އެ އަހަރީ ރިޕޯޓު ތައްޔާރުކުރުމާ ހަމއަަށް މއިޮތީ އަޅުގަނޑުމެންނަށް ފެންނަށް  163ނީ  ވަނަ އަހަރުގައި މއިުޅެ

ރިޕޯޓު އެބއަޮތް ވަނީ ލިބިފަ.    531މއުައްސަސާއެއްގެ ރިޕޯޓު ލިބިފއަިވޭ. މިހާރު އަޅުގަނޑުމެން ކުރި މަސައްކަތުން  

ގާތްގަނޑަކަށް ވޭތުވެދިޔަ   ފެށިގެން    2014އަހަރަށް.    5އެއީ  އޮތީ   2018އިން  ލިބިފައި  އަހަރުގެ ނިޔަލަށް  ވަނަ 

ހޯދާފައި މއިޮތީ   ބޮޑަށް  ލިބުމަށްވުރެން  ބުނާނީ  މި އަހަރުގައި    701ޖުމުލަ، އަޅުގަނޑު  އަޅުގަނޑުމެންނަށް  ރިޕޯޓު. 

ތެރއެިން    2019މިހާތަނަށް   ރިޕޯޓުތަކުގެ  ލިބެންޖެހޭ  އަހަރުގެ  ގާތްގަނޑަކަށް    501ވަނަ  އެއީ  ހޯދިއްޖެ.  ރިޕޯޓު 

ތަފާތު    5ވެދިޔަ  ވޭތު އެ  ގްރާފުން  އޭގެ  އޮތީ  މި  ނެތް.  ތަފާތެއް  ބޮޑު  މާ  ހިސާބުކުރާއިރުގައި  އަދަދާއި،  އަހަރުގެ 

ފެންނަށް. މި އަހަރީ ރިޕޯޓު ތއަްޔާރު ކުރުމާ ހަމއަަށް ދައްކާ ގޮތް. މއިޮތީ ރަތް ކުލައިގެ ތީރުން އެ ފެންނަނީ މިހާރު  

ގޮތް. ނޫކުލއަިގެ ގްރާފުން އެ ފެންނަ އަހަރީ ރޕިޯޓާ ހަމައަށް، އެއީ  ފެންނަ  ރިޕޯޓު   531ރިޕޯޓު. މިހާރު    373ނީ 



 2020 ނވޮެންބަރު 18           ވަނަ ބއަދްަލވުުން  89މިނިވަން މއުއަސްަސާތަކގުެ ކަންތއަތްަކާބެހޭ ކމޮިޓގީެ 

 

 

6 

 

އެ   އޮތް.  ލިބިފައި  ދއަުލަތުގެ    531އަޅުގަނޑުމެންނަށް  މއިޮތީ.  ހިސާބު  ފެންނަ  މއަްޗަށް    501ރިޕޯޓުގެ 

ހޯދަން   މަޢުލޫމާތު  އެބއަޮތް  ހުށަހަޅާފައި  މއިޮތީ  1796މއުައްސަސާއެއްގެ  އިޖާބަދީފައި  އޭގެތެރއެިން   ،1758  .

އޮތީ   މި  ދޫކޮށްފައި  ހިމެނޭނެ  1686މަޢުލޫމާތު  ތެރޭގައި  އަދަދުގެ  އެ  ހަމަނުވާ    2018.  މއުްދަތު  އަހަރުގެ  ވަނަ 

މއިޮތީ   ދޫނުކޮށް  މިއޮތީ،  އިންކާރުކޮށްފައި  ދޭން  މަޢުލޫމާތު  ވެސް.  ފޯމުތައް  ހރުި  ހަމަވެފައި  މއުްދަތު   57ނވުަތަ 

އެއީ މިދިޔަ އަހަރުގައި މަޢުލޫމާތު ހޯދަން ހުށަހެޅި ފޯމުތަކުގެ ތެރއެިން   ފޯމަކަށް. މުރާޖަޢާ ކޮމިޓއީަށް ހުށަހަޅާފއަި،

ނުވަތަ    10 މއުައްސަސާތަކުގެ   10ބޭފުޅަކު  ދައުލަތުގެ  ގެންގޮއްސަ.  މަރުޙަލއާަށް  ދވެަނަ  މުރާޖަޢާ،  މއިޮތީ  ފޯމެއް 

ގާނޫނުގެ  100ތެރއެިން   އެއީ  ނަގާފަ.  ފީ  އެބަހުރި  މއުައްސަސާއަކުން  ގިނަ  މަޢުލޫމާތު   އަށްވުރެން  ތެރއެިން 

އަށް ވުރެން ގިނަ ރުފިޔާ އެބަހުރި ލިބިފއަި، މަޢުލޫމާތު ހޯދަން ހުށަހެޅި ފަރާތުން    1800ދޫކުރާއިރުގައި ފީ ނެގޭ.  

އަޅުގަނޑުމެންނަށް   ޕްރޮގްރާމުތައް.  ހނިްގި  ހޭލުންތެރިކުރުމަށް  އަޅުގަނޑުމެން  އޮތީ  މި  ވަނަ    2019ދއަްކާފަ. 

ޕްރޮގްރާ ސްޓާފު  ނެތް.އަހަރުގައި  ހިންގިފއަެއް  ހިސާބުގައި.    މެއް  އެ  މަހުގައި  ނވޮެންބަރު  ޖޮއިންކުރީ  އަޅުގަނޑު 

އެގޮތުން  ޓަކައި.  އުފެއްދުމަށް  ހޭލުންތެރިކަން  މީގެ  އާންމުންނަށް  ފޯކަސްކުރީ  އަޅުގަނޑު  ގޮތެއްގައި  މއަިގަނޑު 

ވެސް މއުއަްސަސާތަކަށް  ދއަުލަތުގެ  މުޅި  އަދި  އާންމުންނަށާއި  މީޑިއާ  އަޅުގަނޑުމެން  ވަރުގަދަ  އަމޒާުކޮށްގެން   

މަސް ދުވަހަށް ހިންގި ޕްރޮގްރާމެއް   3ގެ ނަމުގައި. އަޅުގަނޑުމެން    29ކެމްޕެއިނެއް އަޅުގަނޑުމެން ހިންގިން މއާްދާ  

ދިޔަ.   ހާސިލުވެގެން  ރަނގަޅަށް  ވަރަށް  ނަތީޖާ  ޕްރޮގްރާމުގެ  އެ  އަޅުގަނޑުމެންނަށް   2020އެއީ.  އަހަރުގައި  ވަނަ 

ސްޓާފުންނަށް    މިހާތަނަށް ވެސް  އެކުގައި  ޙާލަތާ  ކވޮިޑުގެ  ބޭރުގެ    11މި  އޭގެތެރޭގައި  ހިންގިއްޖެ.    2ޕްރޮގްރާމު 

އަޅުގަނޑުމެން  ގުޅިގެން  އިނިޝިއޭޓިވްއާ  ރއަިޓު  ހއިުމަން  ކޮމަންވެލްތު  ސީ.އެޗް.އެސް.އާރު.އައި  އެއީ  ޕްރޮގްރާމ، 

އަޅުގަނޑުގެ  އަދި  ޕްރޮގްރާމަކާއި  ދވުަހުގެ  ދެ  ޕްރޮގްރާމެއްގައި  ސްޓާފުންނަށް  ޖަމުޢިއްޔާއެއްގެ  ކެނެޑާގެ  ސްޓާފަކު   

އަޅުގަނޑުމެން   އާންމުންނަށް  އެބަގެންދޭ.  ވެސް  މިހާރު  ބައިވެރިވެގެން  މީގައި    5ވެސް  ޖެހިފައި    4ޕްރޮގްރާމް، 

އެއީ   ހިންގި    1އިނަސް،  ކުރުމަށް  ހޭލުންތެރި  އަޅުގަނޑުމެން  އޮތީ  މި  ދެން،  އެބަނިމޭ.  މއިަދު    5ޕްރޮގްރާމް 

އިދާރާތަކަށް،    2019ރަށއެްގައި   މާލޭގެ  މއުައްސަސާތަކަށް،  މާލޭގެ  ހިންގިފައިވޭ.  އަހަރުގައި  އިދާރާއަކަށް   3ވަނަ 

އަހަރުގައި    2020 ހިންގިފައިވޭ.    7ވަނަ  ޕްރޮގްރާމު  އިތުރުކުރުމުގެ  ހޭލުންތެރިކަން  ހުރިހާ   7ރަށއެްގައި  ރަށެއްގެ 

އިދާރާގެތެރއެިން ތިރިން އެ    11އިދާރާއެއްގައި ހިންގިފައިވޭ. މި    11  ވަނއަަހަރުގައި  2020އިދާރާތަކަށް. މާލޭގައި  

ވަނަ އަހަރުގައި. ރަށްރަށުގައި    2019ފެންނަ ޓޭބަލުން އެ ދއަްކަނީ ރަށްރަށުގެ އިދާރާތަކުގެ މުވައޒްަފުންގެ އަދަދު  

ވިފއަިވޭ، މަޢުލޫމާތު ދފީއަިވޭ.  މވުއަޒްަފުން ތަމްރީނުކުރެ  87ރަށުގައި ހިންގި ޓްރއެިނިންގ ޕްރޮގްރާމްގައި    5ހިންގި،  

މވުައްޒަފުންނަށް ހޭލުނތްެރި ކުރުމުގެ ޕްރޮގްރާމު   35އިދާރއާިން ހިންގި ޕްރޮގްރާމުގައި ހިންގި    3މާލޭގައި ހިންގި  

މި   އަޅުގަނޑުމެން    2020ހިންގިފއަިވޭ.  އަހަރުގައި  ޕްރޮގްރމާު   153ރަށުގައި    7ވަނަ  މި  މުވައްޒަފުންނަށް 

މި   ވެސް  ހިންގިފއަިވޭ.  އެކުގައި  ތެރެއާ  ޙާލަތުގެ  ކވޮިޑުގެ  ތެރޭގައި    200އަހަރުގައި  އޭގެ  އިދާރާތަކުގައި،  މާލޭގެ 

ހިންގި  އަޅުގަނޑުމެން  ހިންގިފައިވޭ.  އެކުގައި  މިނިސްޓްރީތަކާ  އިދާރާތައް،  ދައުލަތުގެ  ކުންފުނިތައް،  ބއަެއް 

އޮތީ    225ޕްރޮގްރާމްތަކުގައި   މި  ބއަިވެރިވެފައިވޭ.  ލފަާ،  މުވައްޒަފުން  އަހަރުގައި    2019ގާނޫނީ  ވަނަ 

، ފޯންކޯލް މެދވުެރިކޮށް މެދވުެރިކޮށް ވެސް އާދޭ 10ލަފާ ދވެިފއަިވޭ. އޭގެން ލިޔުމުން    27އަޅުގަނޑުމެންނަށް ޖުމުލަ  

ރކެޯޑުކުރަން.   އަޅުގަނޑުމެން  އެއްޗިސް  އެ  ވެސް.  ކޯލުން  ފޯން  ގިނއަިން  ވަރަށް  ލަފާ   17އަޅުގަނޑުމެންނަށް 

  2019ކުރިއެރުންތައް. މއަިގަނޑު ގޮތެއްގައި އަޅުގަނޑުމެންގެ އަމާޒު ހިފީ ލިބިފައި އޮތް، އަޅުގަނޑަށް  ދވެިފައިވޭ.  

އޮންނާނީ.   ނޫން  ބަޖެޓެއް  އޮތް  ތއަްޔާރުކޮށްފައި  ވިސްނުމަށް  އަޅުގަނޑުގެ  ހަވާލވުިއިރުގައި  މަޤާމާ  އަހަރު  ވަނަ 

ރައްޔިތުން ޙައްޤު،  މީގެ  ހިފީ  އަމާޒު  އަޅުގަނޑު  ކަމެކޭ. އެކަމަކު  މުހިންމު  ވަރަށް  އެއީ  ހޭލުންތެރިކުރުން  ނަށް 

އަޅުގަނޑު ނޫސްވެރިޔަކަށް އުޅެފައި ހުރީމއައާެކުގައި އަޅުގަނޑަށް އެނގޭ މި ގާނޫނަށް ރައްޔިތުން އަހުލުވެރިވާންޖެހޭ 

މީހުންނަށް ހެދީ  ޓާގެޓަކަށް  މއަިގަނޑު  އަޅުގަނޑު  އެހެންވީމާ،  ނުވޭކަން.  އަހުލުވެރިއެއް  ގާނޫނު    މިންވަރަށް  މި 

އޮފީހުގެ   އަޅުގަނޑުމެން  ބަދަލުކުރުން.  ވައްޓަފާޅި  ކުރަމުންދިޔަ  އެކަން  އޮފީހުގައި  އަޅުގަނޑުމެން  އަންގައިދިނުން. 

ސިދާ  އަޅުގަނޑުމެން  އެގޮތުން،  ކުރުން.  މަސއަްކަތް  ހެދުމަށް  މވުއަޒްަފުންނަށް  ޤާބިލު  ކަންކަމަށް  މވުައްޒަފުން 

އަމާޒުކޮށްގެން،   އިދާރާތަކަށް  ރައްޔަތުންނަށް  ދއަުލަތުގެ  އޮތީ  ކުރިން  މީގެ  ނުކުރަން،  ގަބޫލު  އަޅުގަނޑު  އެއީ 

ރައްޔަތުން   ކުރިކަމަކީ  މި  އަޅުގަނޑު  ނުނިކުމޭ.  ނަތީޖއާެއް  ރަނގަޅު  ދީގެން  އެ  ވިސްނުން.  ދިނުމުގެ  މަޢުލޫމާތު 

ނޫނުގައި އޮތް އެއްޗެއް ކިޔަން،  ލއަްވާ ހުށަހެޅުން އިތުރުކުރީ. އިތުރުކުރީމަ އިންފޮމޭޝަން އޮފިސަރަށް މަޖުބޫރުވޭ ގާ

މިހާރު.  އެބަދޭ  ތަމްރީނު  އެ  ގޮތަށް  ރާޅުބާންޏެއް  ހަމަ  އެހެނވްީމާ،  ހޯދަން.  ލަފާ  އަޅުގަނޑުމެންގެ  ބަލަން، 

އަޅުގަނޑުމެން މއިަދު މި ނިނމްަނީ ރއާްޖޭގައި ފުރަތަމަ ފަހރަަށް އާރު.ޓީ.އައި އެކްޓވިިސްޓުންގެ ފަހު ތަމްރީނު ބުރު  

ފުރަތަ ބައިވެރިވީ  މިއީ.  އޭގައި  މއިަދު.  ނިމެނީ  މި  އެތި  ރަށެއްގައި  55މަ  ކޮންމެ  އަމާޒަކީ  އަޅުގަނޑުމެންގެ   .

އެކަން  އިރާދަކުރއެްވިއްޖިއްޔާ  އުފއެްދުން.  މީހުން  ފާރަވެރިވާނެ  މުއައްސަސާތަކަށް  ކއަުންސިލަރުންނަށް، 

ހލޭުންތެރިކޮށްގެން ނޫނީ ހާމަކަން ބޮޑު، މި  އަޅުގަނޑުމެން ކޮންޓިނއިުސްކޮށް ކުރއިަށް ގެންދާނަން. އެއީ އާންމުން  

ގާނޫނުގައި ބުނެފައި މއިޮތް މަޤްޞަދުތަކެއް ހާސިލުކުރވެޭނެ ކަމަށް އަޅުގަނޑު ގަބޫލުނުކުރާތވީެ، އަޅުގަނޑުމެންނަށް  

ފަހަރު.  ބަޖެޓު ނެތަސް، ޒީރޯ ބަޖެޓުގައި މި ހިންގަނީ. ބއައެްފަހަރު އަޅުގަނޑުމެންގެ ފޯނުން، ދެން ލެޕްޓޮޕުން ބއަެއް  

ޒޫމް އައިކަން ނަސީބެއް މީހުން އއެަށް އަހުލވުެރިވިކަން. އެހެނވްީމާ، އަޅުގަނޑުމެން ތަމްރީނު ޕްރޮގްރާމްތައް ޒީރޯ  

ހުށައެއް   ކުރިއަކުން  މީގެ  ނޫސްވެރިން  ނޫސްވެރިންނއާި،  އެ  އެކަމަކު  އެފެކްޓިވްކޮށް.  މާ  ހިންގަނީ،  މި  ބަޖެޓުގައި 

މިހާރު އެކަމަކު  މީގއެަކަށް.  އަޅުގަނޑު  ނާޅާ  އެކަމަކު  އެއްޗިހިތައް.  ވަރުގަދަ  އެބަދޭ  ހުށަހަޅމަުން  ނޫސްވެރިން   

ފެނޭ  އަޅުގަނޑަށް  ހުރީމަ  އުޅެފައި  ނޫސްވެރއިަކަށް  އަޅުގަނޑު  ނާޅާ.  ހުށއަެއް  އަދވިެސް  ހިތްހަމަޖެހވޭަރަކަށް 

އުލަތުގެ އިދާރާތަކުގެ ތެރޭގައި  ރަންގަނޑު ގަނޑު، މި މަޢުލޫމާތުގެ ތެރއެިން ހަމަ ޖވަާހިރު ގަނޑު ގަނޑު އެބަފެނޭ ދަ

ފެނިގެންދާނީ  ގޮތުގައި  ދއަުލަތެއް  ނަޒާޙަތްތެރި  ބޮޑު  ހމާަކަން  ދައުލަތް  މިކުރަނީ  އުއްމީދު  އަޅުގަނޑު  އެއީ  ހުރި. 

ހާމަކަން ބޑޮުވި މިނވްަރަކަށޭ. ދެން، އަޅުގަނޑު ވަރަށް ބޮޑަށް އެ މަސއަްކަތް ކުރަމުން މި ދަނީ. ދެން، ރނަގަޅަށް 

ބަދަލުކޮށްގެން ދިރާސާކޮ ބިޓީ  ސިޓީ  އޮތީ  ސަޤާފަތް  އަޅުގަނޑުމެންގެ  އޮތީ،  ކުރިން  މީގެ  މއަްސަލަ،  ށްގެން 

ނިންމުންތައް  އަޅުގަނޑުމެންގެ  ބޑޮުކޮށް  ހާމަކަން  ކުރިކަމަކީ  މި  އަޅުގަނޑު  ބިޓީ.  ސިޓީ  ނިންމުން.  މައްސަލަތައް 

ވެ ގާނޫނުގައި  އަޑުއެހުމއެް،  ހުޅުވާލވެިފައިވާ  ނިންމުން  ނިންމުމުގެގޮތުން  ކޮމިޝަނުގެ  އެގޮތަށް.  ބުނެފއައިޮތީ  ސް 

ތައްމިނަށް.  ވެސް  ހުޅވުާލީ  ކުރިކަމަކީ  މި  އަޅުގަނޑު  ބއަްދަލވުުމެއްގައޭ.  ހުޅުވާލވެިފައިވާ  އިޢުލާނުކުރަންޖެހޭނީ 

އޭގެފަހުން   ލައިވްކުރަން.  ފޭސްބުކުން  އަޅުގަނޑުމެން  ކުރިން  ޖެހުމުގެ  ކޮވިޑު  ކުރީ.  ވެސް  ލައިވް  ފޭސްބުކުން 

ކޯޓުތަކުން ވެސް ކުރަންފެށީ. އެހެނވްީމާ، އަޅުގަނޑުމެން މި ގެންދާ އަމާޒަކީ ރައްޔިތުންނަށް ސީދާ ފޯކަސްކޮށްގެން  

ގެންދާ އަމާޒު. އަދި ހަމަ އއެާއެކުގައި ދއަުލަތުގެ އިދާރާތައް ވެސް މއިަށް އަހުލވުެރިކުރުމުގެ މަސއަްކަތް ކުރިއަށް  

މާޢަތްތަކާ ގުޅުން، އަޅުގަނޑުމެންގެ ނެތް ބޭރުގެ ޖަމާޢަތްތަކާ މީގެ ކުރިއަކުން  އެބަގެންދަން. އޭގެ އިތުރުން ބޭރުގެ ޖަ

މި  އެއީ  މޯލްޑވިްސް  ޓްރާންސްޕޭރެންސީ  އަޅުގަނޑުމެން  ގުޅުމެއް.  ނެތް  ވެސް  ޖަމާޢަތްތަކާ  އެތެރޭގެ  ގުޅުމެއް. 

އެހެންވީ ބއަެއް.  ދިޔަ  ކުރަމުން  މަސއަްކަތް  މިކަމަށް  ކުރިން  އުފެދުމުގެ  ބޭފުޅުންނާއި  މއުައްސަސާ  އެ  މާ، 

އަޅުގަނޑުމެންނާ އެމް.އޯ.ޔޫއެއް މިހާރު ވެސް ހެދިފައި އޮންނާނެ މި ދާއިރާގެ ކުރިއެރުމަށް މަސއަްކަތް ކުރުމަށް. އެ  

މަސއަްކަތް އެ ބޭފުޅުންނާ ގުޅިގެން އެބަދޭ. މިހާރު އަޅުގަނޑުމެން މިގެންދާ ލީގަލް ރވިިއު ވެސް އެއީ އެ ބޭފުޅުންނާ 

ޅުން ފަންޑެޑު ލޯ ފމާެއް ނަގއަިގެން އަޅުގަނޑުމެންގެ ހުރިހާ ގާނޫނާއި ގވައާިދާއި އަދި ހެދިފއަިހުރި ގުޅިގެން އެ ބޭފު

ފުރިހަމަކުރަން  އއެްޗެއް  އިތުރަށް  ގާނޫނުން  އަދި  ދަނީ.  އެ  ރވިއިުކުރަމުން  ބޭފުޅުން  އެ  ނިންމުންތައް  އުސޫލާއި 

ރަންޖެހޭ ކަންތައްތަކަކީ މި އީއޭ އުނވިާކަމަކީ، އެ ބޭފުޅުން ޖެހެންޏާ އެކަން ވެސް ފުރިހމަަކޮށްފައި އަޅުގަނޑުމެން ކު

އަޅުގަނޑުމެން    4 މވިާހަކަ  ކުރއިެރުން،  އޮތީ  މި  ދެން،  ހުށަހަޅާނެ.  ރިޕޯޓެއް  އަޅުގަނޑުމެންނަށް  މަސްފަހުން 

ޙައްޤުގެ ގާނޫނުގެ  ރިޕޯޓުތަކުގެ ވާހަކަ އަޅުގަނޑުމެން ކުރިން ހއިްސާކޮށްލއަިފިން. އެއީ މަޢުލޫމާތު ހޯދައި ލިބިގަތުމުގެ  

ވަނަ    2020ވަނަ އަހަރުގެ ރިޕޯޓުތައް ކަލެކްޓުކުރަން ފަށާނީ    2019ރިޕޯޓު، މއިަހަރު    701އަހަރުތެރޭގައި    5ދަށުން  

އަޅުގަނޑުމެންނަށް   މިހާތަނަށް  މިއަށްވުރެ    531އަހަރުގައި.  އިރާދަކުރެއްވިއްޖިއްޔާ  އެބއަޮތް.  ލިބިފައި  ރިޕޯޓު 

އިތުރުވެގެންދާނެ. ކޮވިޑު ނުޖެހުނުނަމަ، އަޅުގަނޑުމެންނަށް މި ކަންތައްތައް މިއަށްވުރެ    މިނަންބަރު އަހަރު ނިމޭއިރު

މައްސަލަތައް   ކުރިން  މީގެ  އަޅުގަނޑުމެން  ނިންމުން،  މއަްސަލަ  އެއީ  އެއީ.  ޙަޤީޤަތަކީ  ގެންދެވުނީސް.  ރަނގަޅަށް 

ހުރީ   ކޮ  26ނިންމިފައި  މި  އަޅުގަނޑުމެން  މިހާރު  އވެްރެޖުކޮށް.  މައްސަލަތައް  ދވުަހުން  ބައެއް  ޙާލަތުގައި  ވިޑުގެ 

ބއަެއް ފަރާތްތަކުން އެދިގެން އަޅުގަނޑުމެން ހުންނާނެ ދިގު ވެސް ދަންމާލާފައި އަޅުގަނޑުމެން ޓާގެޓުކޮށްފައި އިން  

ދވުަސް    19މއުްދަތަށް ވުރެން. އެއާ އެކުގައި ވެސް އަޅުގަނޑުމެނަށް މިހާރު މއަްސަލއަެއް އެވްރެޖުކޮށް އެބަނިންމޭ  

ދވުަހުން މއަްސަލއަެއް ނިންމަން.   15ތެރޭގައި. އަޅުގަނޑުމެން އިންޓަރނަލް އެސް.އޯ.ޕީގެ ކަނޑައަޅާފައި އިންނާނީ  

ދވުަސް ތެރޭގައި މައްސަލަ ނިންމަންޖެހޭ އަޅުގަނޑުމެންނަށް ހުށަހެޅޭތާ.   30އެއީ އަޅުގަނޑުމެން އެތެރޭގައި، އެއީ  

ންނާނީ އެމް.ޓީ.ސީ.ސީގެ މައްސަލަ. އެއީ ކޯޓުގައި ހުށަހަޅާފައި އޮންނާތީ  އެކަމަކު އެ މއުްދަތު ފަހަނއަަޅާ ގޮސްފައި އޮ

ގްރޭ   ހުރި  ގާނޫނުގައި  މި  ނިންމުމަކީ  ނިންމޭ  އެއްޗކަީ،  އަންނަ  އޭގެން  ވާހަކަދއަްކައިގެން  ވެސް  ފަރާތާ  ހުށަހެޅި 

 ޔާ. އޭރިއާތައް ސާފުވެގެން ދާނެ ކަމަކަށް ވާތީވެ. އެއީ. ތި ބޭފުޅުން ސުވާލެއް އޮވެއްޖިއް 

 

  ރިޔާސަތުން ވާހަކަދެއްކެވުން:

އާދެ! މިހިސާބުން އަޅުގަނޑު މެންބަރުންނަށް ހުޅުވާލަން އެބަ ސުވާލެއް ކުރައވްަން ބޭނުންފުޅވުާނަމަ. ތިނަދޫ ދެކުނު  

 ދާއިރާގެ އިއްޒަތްތެރި މެންބަރު. 

 

 

  ވާހަކަދއެްކެވުން: ސަނީފް الله ތިނަދޫ ދެކުނު ދާއިރާގެ މެންބަރު ޢަބްދު

ފަހުން   ތަނކްޮޅެއް  އަޅުގަނޑު  ކޮމިޝަނަރު.  އިންފޮމޭޝަން  ޝުކުރިއްޔާ  މުޤައްރިރު.  އިއްޒަތްތެރި  ޝުކުރިއްޔާ 

ފުރަތަމަ  އެންމެ  ތެރއެިން  ޓޭބަލްތަކުގެ  ދއަްކަމުންދިޔަ  ފާހަގަކުރެވުނު  އަޅުގަނޑަށް  ވިޔަސް،  ބއަވިެރިވިކަމުގައި 

އި އަޅުގަނޑަށް  ޓޭބަލް،  ގޮތުގެ  ހުށަހެޅުނު  ކަމެއް  މައްސަލަ  އޭގެން  އެދެން.  ބޮޑަށް  ވަރަށް  ދައްކާލަދިނުން  ތުރަށް 

ހުށަހެޅނުު  ؛ ފާހަގަ ކޮމިޝަނަށް  ކުރީގައި،  ތިއަށްވުރެވެސް  އެންމެ،  ޓޭބަލް.  ދވެަނަ  ޓޭބލައްާއި  ފުރަތަމަ  އެންމެ 

. ނިންމުނު 5ނީ  . ބަލައިނުގަތް ކަމަށް ތއ43ިިމައްސަލަތައް. އާދެ! ތީގައި އަޅުގަނޑަށް ފާހަގަކުރެވުނު ހުށަހެޅުނު  

. އެހެންވީމާ، އެ ދިމާނުވާކަން އަޅުގަނޑަށް، އެއީ ކިހިނެއްވެފައި  1. ނުނިމިހުރި ކަމަށް ތއިިނީ  40ކަމަށް ތއިިނީ  

 އެ އިން އެތި ދިމވާާކަން ވެސް އަޅުގަނޑަށް ފާހަގަކުރވެުނު.    2020އެހެން ނޫން ؛ ހުރި. ދެން ގޮސްފއަި

 

 ޙުސއަިން ފިޔާޒް މޫސާ ވާހަކަދެއްކެވުން:  އިންފޮމޭޝަން ކޮމިޝަނަރު

ވާނީ.   މައްސަލއަަކަށް  ހިސާބުގެ  އޮޅުމަކަށް  އިދާރީ  ހވީަނީ  ކޮންމވެެސް   43އަޅުގަނޑަށް  ހުށަހެޅުނީ  މައްސަލަ 

 އެއްތަނެއްގައި ހިސާބުގެ މައްސަލއަެއް އުޅެނީ. އަޅުގަނޑުމެން އޭތި... 

އެއްޗެއް.   ފާހަގަކުރވެުނު  އަޅުގަނޑަށް  މިއީ  ހުރއިިރު  ހެދިފައި  މިހެން  މިގޮތަށް  އަޅުގަނޑުގެ ސުވާލަކީ  ދެން  އާދެ! 

ދެން، ދެން ހުރި ޓޭބަލްތަކުގައި އެހެރަ އަދަދުތކަަކީ، ތި ޖަހފާއަިހުރި ހިސާބުތަކަކީ ހަމަ ޙޤަީޤަތުގައި ވެސް ރަނގަޅު  

ވާ ހުރި ؟ ނެހެއްޔޭއަދަދުތކަަކަށް  ފާހަގަކުރެވިފައި  ހމަަ  މިބުނާހެން  ދެން  ވއެްޖއިްޔާ،  ކަމަށް  ދމިނާުވާ  އެހެން 

މައްސަލަ. މިސާލަކަށް    43އެއްޗެއްވީމަ ދއަްކަމުން ދިޔައިރު. އަޅުގަނޑު ހިތަށް އެރީ މއިަދަދު ކިހިނެއްބާއޭ އަންނާނީ  

މައްސަލަ އޮތް. ދެން، އަނެއްކޮޅުން    1މޭނީ. ނުނިމި  މައްސަލަ ނިން  40މއަްސަލަ ބަލއަިނުގެންފިއްޔާ ކިހިނއެްހޭ    5

އަށް އެ އަދަދު އަންނަން  2020؟ ނުނިމި އިން މައްސަލަ ދެން އަނއެްކޮޅަށް މިސާލަކަށް އެ ފލޯވްާންޖެހޭނެ ނޫންހޭ 

ހެން އެއީ ކޮންމެ ގޮތެއްވިޔަސް ނުނިމި އިން މއަްސަލއަެއް ތެރޭގައި، އެ ޓޯޓަލް އެގޮތަށް އޭތިވެސް އެ؟ ޖެހޭނެތއާޭ

އެކަހަލަ   ދެނވްެސް  ރަނގަޅުކުރަން.  ކަންނޭނގޭ  އެބަޖެހޭ  އެކަންތައްތައް  ހވީަނީ  އަޅުގަނޑަށް  ނެތީމަ  ފާހަގަކުރވެެން 

 ؟މއަްސަލައެއް އެހެން ޓޭބަލެއްގައި އުޅެންޏާ. ކިހިނެއްތޯއޭ ދެން އިތުރަށް އެއްޗެކޭ ބުނަން އޮތީ 

 

 ދެއްކެވުން: ޙުސއަިން ފިޔާޒް މޫސާ ވާހަކަ އިންފޮމޭޝަން ކޮމިޝަނަރު

ހިމެނޭނެ   ތެރޭގައި  މައްސަލަތަކުގެ  ގޮތަކީ، އަސްލު ނިމުނު  ވެފައި މއިިން  ގެ މައްސަލަތައް ވެސް.    2018މީގައި 

ނމިނުު    2018 ހިމެނޭނެ  ވެސް  މައްސަލަތައް  ނުނިމިހުރި  އަޅުގަނޑުމެންނަށް  ނިމުނުއިރުގައި  އަހަރު  ވަނަ 

ތެރޭގައި،   ނިމު  2019މައްސަލަތަކުގެ  އަހަރު  އަޅުގަނޑަށް  ވަނަ  އެހެނވްީމާ،  ތެރޭގައި.  މައްސަލަތަކުގެ  ނު 

އިމްލާގެ   ނވުަތަ  އިދާރީ  ތިވިދާޅުވި  މެންބަރު  ކުރިން.  ވެސް  ރީޗެކް  ޓޭބަލް  މި  އަޅުގަނޑުމެން  އެއީ  ގަބޫލުކުރެވޭ، 

އަޅުގަނޑަ އެކަމަކު  މިކުރަނީ.  ޗެކު  ވެސް  މިހާރު  އަޅުގަނޑުމެން  އެކަމަކު  ނޫން.  ނޫޅޭނެއެކޭ  ށް  މއަްސަލައެއް 

އެއީ   ތެރޭގައި،  މައްސަލަތަކުގެ  ހުށަހެޅި  އަޅުގަނޑުމެން  މިގޮތަށް،  އަދަދުތައް  މި  ވަނަ    2019ގަބޫލުކުރެވެނީ 

އެއީ   މއަސްަލަތައް  ލިބުނު  ސީދާ  ތެރޭގައި  43އަހަރުގައި  މައްސަލަތަކުގެ  ނިންމުނު  އަޅުގަނޑުމެންނަށް  އެކަމަކު   .

މައްސަލަ ނވުަތަ   4ނިމިހުރި މއަްސަލަތައް. އޭގެ ތެރޭގައި އުޅޭނެ  ވަނަ އަހަރު ނިމުނުއިރުގައި ނު  2018ހިމެނޭނެއޭ  

 މއަްސަލަވަރު.  3

އެބއަޮތް   މއަްސަލއަެއް  އިން  ނުނމިި  އެ  އަންނަންޖެހޭނެ.  ބަދަލު  އެ  ވެސް  ޓޭބަލަށް  އިން  ދެން  އެހެނވްއެްޖިއްޔާ 

ކީއްވެގެންތޯއޭ  ފާހަގވަެ ނައީ  ބަދަލު  އެއަށް  އެހެންވެއްޖިއްޔާ  ހުރި.  ބަދަލވުާކަމއެް؟ ވަނައަހަރު  2020ފައި  ؛ އެހެން 

ޓޭބަލއްަށް    2018 އަނެއް  ވެއްޖއިްޔާ،  ކަމަށް  ނިމޭ  ވަދެ  މީގެތެރއެަށް  ހުރި މައްސަލަތައް  ނުނިމި  އަހަރުގައި  ވަނަ 

ވަނަ އަހަރުގައި.    2019އަޅުގަނޑުމެންނަށް އެބަ ފާހަގަކުރެވޭ  މައްސަލަ    1އަންނަންޖެހޭނެ ނޫންތޯއޭ ނުނިމި އިން  

އެކަމަކު    2020އެހެނވްއެްޖިއްޔާ   އަންނަންޖެހޭނެ.  ޓޭބަލަށް  އަހަރުގައި    2020ވަނައަހަރުގެ  ހުށަހެޅިފަ.    38ވަނަ 

 1މި އިނދަ  މައްސަލަ. އޭގެމާނއަަކީ އެ ދިމާވޭ.    3މައްސަލަ. ނުނިމއިިން    23މައްސަލަ. ނިމުނު    12ބަލއަިނުގަތް  

  2020މއަްސަލަ ވަނީ ޓޭބަލްގެ ކޮންތަނަކަށްތޯއޭ    1މއަްސަލަ، ހަމއަެކަނި މި ދެ ޓޭބަލަށް މއިިނދަ ނުނިމި އިން  

ގެ އެއްޗިހި އެގޮތަށް ވަދެފިކަމަށް ވެއްޖިއްޔާ މި ޓޭބަލުން އަޅުގަނޑަށް    2018ވަނަ އަހަރުގެ. އެއީ އެހެން ކުރީގައި  

 މަށް. ޝުކުރިއްޔާ. ފާހަގަކުރެވޭ އެހެނވްާންޖެހޭނެ ކަ

 

 ޙުސއަިން ފިޔާޒް މޫސާ ވާހަކަދެއްކެވުން:  އިންފޮމޭޝަން ކޮމިޝަނަރު

އަޅުގަނޑުމެން ތި ވެފައި އިންގޮތް ބަލާފައި މެންބަރަށް، އެބައުޅޭ ތި ވިދާޅުވާހެން ކަމެއް. އެކަން ރަނގަޅުކޮށްލާފައި  

 އަޅުގަނޑުމެން ދަންނަވާލާނަން.

 

  ވާހަކަދެއްކެވުން:ރިޔާސަތުން 

އިތުރު އެއްވެސް މެންބަރއެްގެ ސުވާލެއް. އާދެ! އެހެންވީމާ، ބަޖެޓުގެ ބަހުސް ވެސް ކުރިއަށްދއިުމއާެކު، ޗެމްބަރުގައި  

އިތުރަށް   އެއްޗެއް  އެއްވެސް  ދެން،  ވިދާޅވުެފަ.  ވަނީ  ސްޕީކަރ  މުހިންމުކަމަށް  ވަރަށް  ތިބުން  މެންބަރުން 

 ތުން ފާހަގަކުރއަވްަން ބޭނުންފޅުިއްޔާ އަދި އެ ފުރުޞަތު.  އިންފޮމޭޝަން ކޮމިޝަންގެ ފަރާ

 

 ޙުސއަިން ފިޔާޒް މޫސާ ވާހަކަދެއްކެވުން:  އިންފޮމޭޝަން ކޮމިޝަނަރު

ދެން، ތި ބޭފުޅުން ތިކުރާ މސަައްކަތަށް އަޅުގަނޑު ހަމަ ވަރަށް ބޮޑަށް ޝުކުރއުަދާކުރަން. އަޅުގަނޑުމެން މިނވިަން  

މީގެކުރިން ހިންގަމުން ދިޔަ ގޮތް ތި ބޭފުޅނުްނަށް ވެސް އިނގޭނެ. އެކަމަކު އަޅުގަނޑުމެން ވެސް މއުައްސަސާތައް  

ބޭފުޅުން  ތި  ބާރެކޭ  ލިބޭ  ހިންގުމަށް  މއުައްސަސާތައް  ނުތިބެ  ކަންނެތްކަމުގައި  މިކަންކަން،  އެއްގޮތަށް  ގާނޫނާ 

އްކަތް. އެހެނވްީމާ، އަދވިެސް ހަމަ ބައްލަވާށޭ،  އަޅުގަނޑުމެންގެ ފަހަތުން ބިސްމަޅި ދއުްވައިގެން ތި ކުރައްވާ މަސަ



 2020 ނވޮެންބަރު 18           ވަނަ ބއަދްަލވުުން  89މިނިވަން މއުއަސްަސާތަކގުެ ކަންތއަތްަކާބެހޭ ކމޮިޓގީެ 

ދެން،  ރަނގަޅުވާނެ.  ގެންދަވައިފިއްޔާ  މިކަންތައް  ކުރީކޮޅަށް  އަހަރު  މއިަންނަ  ކުރައްވާށޭ.  ކޮންޓިނިއު  މިކަން 

އައިސްފައި   މައްސަލަތައް  ބއަެއް  ސަމާލުކަމުން  މީޑއިާގެ  ބޭފުޅުންނަށް  ތި  ކަމަކީ،  މިދާ  ކުރަމުން  އަޅުގަނޑުމެން 

ވަރަށް   އަޅުގަނޑުމެން  އޮންނާނީ.  އެކަންކަން  މަސްލަޙަތާ  ރައްޔިތުންގެ  ގާނޫނާއި  އޮންނާނީ  އަޅުގަނޑަށް  ހުންނާނެ. 

ކުރިއަށް   އޮތްގޮތަށް  ގާނޫނުގައި  ނޫން.  ބޮޑވުަނީ  ކުރިމަތީގައި  ގާނޫނުގެ  ބުނަނީ  މި  ބޮޑެއްޗޭ  މައްސަލަތައް،  ބޮޑެތި 

ކޮ މި  އަޅުގަނޑު  އެހެނވްީމާ،  ގުޅިފައި ގެންދަންޖެހޭނީ.  ވެސް  މއުައްސަސާތަކާ  ތިބޭފުޅުންނާއި  ހަމަ  ވެސް  މިޓީގައި 

ތިބޭނީ އަދި ރައްޔިތުންނާއި ވެސް ގުޅޭނެ. އެއީ މަޖިލީހުގެ ބއަެއް މެންބަރުން އަޅުގަނޑާ ގާތވްީމަ އެކި ގޮތްގޮތަށް 

އެއީ ދެން އެ ބޭފުޅުން އަމއިްލަ   އެކި ވާހަކަތައް މިކަމާ ގުޅޭގޮތުން، ބއަެއް މައްސަލަތަކާއި ގުޅޭގޮތުން ވާހަކަދައްކަވާ.

ދއަުލަތުގެ   ހއަިސިއްޔަތުން ހަމަ  ގަބޫލުކުރެވޭ  އަޅުގަނޑަށް  ކަމަކީ،  ކޮށްދއެްވަންވީ  ވެސް  ބޭފުޅުން  ތި  އަޅުގަނޑަށް 

އެ   ހާމަކަންބޮޑުކުރުން.  މަޢުލޫމާތު  މިއީ  ޙައްލޭ  އެއް  ރަނގަޅު  އެންމެ  އޮތް  ބަލިމަޑުކަމަކަށް  ހުރިހާ  ހުރި 

ނުކުރަން މަސައްކަތްކުރުމަ މަސއަްކަތެއް  އަޅުގަނޑު  މސަައްކަތްކުރަމުން.  ބޮޑަށް  ވަރަށް  މިދަނީ  އަޅުގަނޑު  ށް 

އަޅުގަނޑުގެ   ބޭނުނވްަނީ  އަޅުގަނޑު  އެއީ  ނުކުރާނަން.  މަސައްކަތެއް  އިއްޒަތުގައި،  ގޮނޑީގެ  ވެސް  އެއްގޮތަކަށް 

ން ވެސް މަސއަްކަތް ކުރއެވްުން ދއަުލަތުގެ  މަސއަްކަތް ތި ބޭފުޅުން މިއަށވްުރެ ވެސް ގާތުން ބަލައި އަދި ތި ބޭފުޅު

މއުައްސަސާތައް ހަރުދަނާކުރެއްވުމަށް ޓަކައި މަޢުލޫމާތުގެ ދާއިރއާިން. އަޅުގަނޑަށް ތި ބޭފުޅުން މި ކީ ޕަރފމޯެންސް  

  އިނޑްިކޭޓަރސްއަށް ތައްޔާރުވެގެން ޕްރޒެެންޓޭޝަން ދިނުމަށް ދއަުވަތު ދިނީމަ އަޅުގަނޑު ހިތަށއްެރީ އަޅުގަނޑު ތި 

ބޮޑަށް  މިއަށވްުރެ  ބޭފޅުުންނަށް  ތި  ކުރަންޖެހޭ.  މަސއަްކަތް  ގާތުން  މަސއަްކަތް  ބޑޮަށް  މިހާރަށވްުރެ  ބޭފުޅުންނަށް 

މަސައްކަތް   އެ  އަޅުގަނޑު  އިރާދަކުރެއްވއިްޖެއްޔާ  ތަނުގައި  އޮތް  ކުރއިަށް  ދޭންޖެހޭ.  އަޕްޑޭޓު  މައްސަލަތަކުގެ 

ވު ފާރވަެރިވާ  ތި  ބޭފުޅުން  ތި  އޮތީ  ކުރަމުންދާނަން  ހަމަ  ކުރިން  ނިންމާލުމުގެ  އަޅުގަނޑު  ދެން  ރަނގަޅު.  ން 

ބުނެލަން، ބަޖެޓު ކޮމިޓީގެ ވާހަކަ ނއަިބު މުޤައްރިރު ފާހަގަކުރީމަ އަޅުގަނޑުމެން މއިަންނަ އަހަރަށް ވެސް އޮތީ ނވޭާ،  

ހަރުގައި ވެންޓިލޭޓަރުގައި،  އަޅުގަނޑު ބަޖެޓު ހޯދާކަށް އިތުރު މަސައްކަތެއް ނުއެއްކުރާނަން. ނވޭާލެވޭ ވަރަށް ބައެއްފަ

އެއީ.   އެހެނވްީމަ،  ލިބޭނެހެން.  ހީވަނީ  އަޅުގަނޑަށް  އެހެންވީމަ،  އިތުރަށް.  އެބަހުރި  ވެސް  ވެންޓިލޭޓަރުތައް 

ޖަވާބުދާރވީާނަން.  އަޅުގަނޑުމެން  ބޭފުޅުންނަށް  ތި  ރަނގަޅަށް.  ގެންދާނީ  އަޅުގަނޑުމެން  އިރާދަކުރެއްވިއްޖެއްޔާ 

ޖަވާބުދާރވީާ އެ  މަޖިލީހަށް  ވަންޏާ  ކަމުގައި  ހިފަހއަްޓާ  ނުދީ  މަޢުލޫމާތުތައް  މއުައްސަސާތަކަށް  އެކަމަކު  ނަން. 

ވަނަ އަހަރު އަޅުގަނޑުގެ އަމޒާަކީ ނިމޭއިރުގައި މަޢުލޫމާތުގެ   2022ހާމަކުރަންޖެހޭ މިންގަނޑުތަކަށް މއިަންނަ އަހަރު  

ރާތައް ވަރަށް ރަނގަޅަށް މިދާއިރާގައި ފައްކާވެފައި  ނިމޭއިރުގައި އަޅުގަނޑުގެ އަމޒާަކީ ދއަުލަތުގެ އިދާ  2022ދާއިރާ،  

އޮތުން. އަދި ރައްޔިތުން މއުައްސަސާތަކަށް ޕްރެޝަރކުރުން. އަދި މެންބަރުންނަށް ވެސް ތި ބޭފުޅުންނަށް ވެސް. ތި  

މާތުތަކަށް ތި  ބޭފުޅުންގެ ބައެއް މަޢުލޫމާތު ވެސް ހޯދަން ހުށަހަޅަމުންދަނީ. އެއީ އަޅުގަނޑު ގަބޫލުކުރަނީ ބއަެއް މަޢުލޫ

 ބޭފުޅުން ވެސް ޖަވާބުދާރވީާންޖެހޭ ކަމަށް. 

 

 ރިޔާސަތުން ވާހަކަދެއްކެވުން:

 ޝުކުރިއްޔާ އިނގޭތޯ. އެހެންވީމަ، މިހިސާބުން އަޅުގަނޑު މި ބއަްދަލވުުން ނިންމާލާނަން. ޝުކުރއިްޔާ.  

